
Annotatsiya   Oʻzbek tili – davlat tili. Til – millatning asosiy belgilaridan, davlat 

mustaqilligining asosiy ramzlaridan biri. Til mavjud ekan, millat yashaydi; tilning tirikligi, 

aytish mumkinki, millatning, xalqning mavjudligidir. Demakki, oʻzbek tilining tirikligi – 

oʻzbek millatining mavjudligi, davlat tili esa oʻzbek davlatchiligining borligidan dalolatdir. 

Kalit so’zlar: davlat tili, o’zbek tili, hujjat, ichki va tashqi hujjat, sodda va murakkab 

hujjat, shaxsiy va rasmiy hujjat, namunaviy,qolipli hujjat 

 

Oʻzbek tili dunyoning eng qadimiy va boy tillaridan biri hisoblanadi. Bu tilning 

keng imkoniyatlari qadimgi toshbitiklarda, Mahmud Koshgʻariyning «Devonu lugʻatit-

turk», Ahmad Yugnakiyning «Hibatul haqoyiq», Yusuf Xos Hojibning «Qutadgʻu bilig» 

asarlari, Ahmad Yassaviy hikmatlari, Alisher Navoiyning «Xazoyin ul-maoniy», 

«Xamsa», Boburning «Boburnoma» asarlarida, Boborahim Mashrab, Ogahiy, Uvaysiy, 

Nodira kabi mumtoz shoirlar va XX asrdagi adiblar ijodida jilolanib turibdi. 

Til – boy tariximiz, hayotbaxsh qadriyatlarimiz, din-u diyonatimiz, oʻzbek xalqiga 

xos dunyoqarashni koʻrsatuvchi koʻzgu, ajdodlar merosini avlodlarga yetkazuvchi 

vositadir. Shuning uchun ham oʻz tilini yoʻqotgan millat oʻzligidan mahrum boʻladi, 

ma’naviy inqirozga uchraydi. Mana shunday holat sobiq SSSR davrida koʻpchilik milliy 

tillar qatorida oʻzbek tili hayotida ham sodir boʻldi. Bu davrda Oʻzbekistonda oʻzbek 

tilining qoʻllanish doirasi juda qisqardi. Toʻgʻrirogʻi, u taraqqiy etmay, turgʻunlik davrini 

boshdan kechirdi.  Ona tilida ariza yozish, majlis olib borish, rasmiy idora vakillari bilan 

muomala qilish qariyb unitila boshlangan edi. Erkin Vohidov «Davlat tili haqida»gi qonun 

muhokamasi jarayonida matbuotda achchiq boʻlsa-da, quyidagilarni chin dildan, kuyunib 

ochiq-oydin aytdilar: «Hozirda (80-yillarning oxiri) vaziyat shundayki, Oʻzbekistonda 

oʻzbek tilini bilmagan odam bemalol hayot kechirishi mumkin. Uni oʻrganishga ehtiyoj 

yoʻq. Lekin rus tilini bilmagan odamga hamma eshiklar berk. Nuroniy onaxon hokim tilni 

bilmagani uchun nafaqa masalasida ijrokom xodimi bilan muomala qilolmaydi. Uyiga oʻt 

tushgan oʻzbek oʻt oʻchiruvchiga mahallasi qayerdaligini tushuntirolmaydi, «Tez 

yordam»ga qoʻngʻiroq qilib bolasining dardini anglatib gapirolmaydi». Ha, oʻzbek tili 

dunyoning eng boy tillaridan biri boʻlsa-da, lekin totalitar tuzum davrida baxtsiz bir tilga 

aylanib ulgurgan edi. Bu holat millat fidoyilarini, ziyoli ahlini, millatparvar oʻzbek xalqini 

qattiq tashvishga soldi. Dilnoza Oxunjonovna, [15.03.2025 20:45] 

Til toʻgʻrisidagi qonunni ishlab chiqishga davlat hokimiyati organlari jamoatchilik 

ishtirokida qat’i bel bogʻladi. Til toʻgʻrisidagi qonun loyihasi ishlab chiqilib, u ikki marta 

xalq muhokamasiga qoʻyildi. «Davlat tili haqida»gi qonun loyihasi qizgʻin va bahsli 

muhokama etildiki, hech bir qonun loyihasi bunchalik qizgʻin va faol muhokama 

etilmagan edi. Qonun loyihasi boʻyicha ishchi komissiyaga 4,5 mingdan ortiq xatlar tushib, 

ularga 151 ming kishi imzo chekkan edi. Qonun loyihasi yuzasidan 225 ming taklif koʻrib 

chiqilib, tahlil qilingan va ulardagi takliflarning koʻplari inobatga olindi. 1989-yilning 21-

oktabrida Oʻzbekiston Respublikasining «Davlat tili haqida»gi qonuni qabul qilindi. Xalq 

sobiq tuzum hukmronligi davrida, «markaz»ning tazyiqi va ta’siri kuchli boʻlgan bir 

paytda oʻzbek tiliga davlat tili maqomining berilishi misli koʻrilmagan jasorat edi. Bu 

oʻsha davrlarda mustaqillik sari qoʻyilgan dadil  qadamlardan boʻlib, bu borada 

xalqimizning uzoq yillar orzu qilgan umidlari samarasi boʻldi.«Davlat tili haqida»gi qonun 

oʻzbek tilining taraqqiyoti, erkin rivojlanishi, davlat va jamoat organlarida asosiy ish 

yuritish tiliga aylanishi va tilning muhofazasi yoʻlida qilingan huquqiy harakat boʻlib, tilni 

davlat tili maqomi bilan mustahkamladi. Bu qonun oʻzbek xalqi milliy ongining 

taraqqiysida, mamlakat mustaqilligi mustahkamlanishida, madaniy merosimizning 

tiklanishida muhim rol oʻynadi. Oʻzbekiston Konstitutsiyasining 4-moddasida davlat tili 

toʻgʻrisidagi  qoidalar: «Oʻzbekiston Respublikasining davlat tili oʻzbek tilidir. 

Oʻzbekiston Respublikasi oʻz hududida istiqomat qiluvchi barcha millat va elatlarning 

tillari, urf-odatlari va an’analarini hurmat qilinishini ta’minlaydi, ularning rivojlanishi 

uchun sharoit yaratadi», degan jumlalarda mustahkamlandi. Mazkur qoida 1995-yil 25-

dekabrda qabul qilingan Oʻzbekiston Respublikasining «Davlat tili haqida»gi qonunining 

yangi tahririda mufassal yoritib berildi. Yangi tahrirdagi bu qonun davlat tilining 

qoʻllanish doirasi, huquq-majburiyatlarini ifoda etdi. Fuqarolarning davlat hokimiyati va 

boshqaruv idoralariga, jamoat birlashmalariga va mulkchilik shaklidan qat’i nazar, korxona 

hamda muassasalarning rahbarlariga davlat tilida arizalar, takliflar va shikoyatlar bilan 

murojaat qilish hamda ularga javoblarni oʻzbek tilida olish huquqi ta’minlandi (14-modda). 

Mamlakatimizning barcha boshqaruv organlarida, korxona, muassasa va tashkilotlarda ish 

yuritish oʻzbek tilida olib borilishi mustahkamlandi (9-modda). Mazkur qonunning 24-

moddasida «Oʻzbekiston Respublikasida davlat tiliga yoki boshqa tillarga mensimay yoki 

xusumat bilan qarash taqiqlanadi. Fuqarolarning oʻzaro muomala, tarbiya va ta`lim olish 

tilini erkin tanlash huquqini amalga oshirishga toʻsqinlik qiluvchi shaxslar qonun 

hujjatlariga muvofiq javobgar boʻladilar», ― deb belgilanishi qonunning hayotiyligini 

ta`minlaydi.Kishi oʻz fikrini aniq va ravon ifodalashi uchun tildagi uslublardan ham 

xabardor boʻlishi, kundalik soʻzlashuv tilidan tashqari, rasmiy - ish yuritish tilini ham 

bilishi kerak. Chunki oddiy ishchimi, dehqonmi, tadbirkormi yoki ziyolimi,   ariza, tilxat 

yoki ishonchnoma yozishiga toʻgʻrTil qonunchiligini buzganlik uchun jazo qoʻllash 

masalasi anchadan beri muhokama qilib kelinmoqda. Biz boshdanoq bunga qarshi 

boʻlganmiz va bugun ham shu fikrdamiz. Teskari holda, juda koʻpchilik «juvonmarg» 

boʻlib ketadi. Negaki til qoidasi, aytaylik, matematika yoki fizika qoidasi emas. Masalan, 

yuqoridagi «ijobiy toʻplar nisbati» (toʻgʻrisi – toʻplarning ijobiy nisbati) uchun qanday jazo 

berish mumkin? Yo boʻlmasa, «smartfon»ni aqlli telefon (tovush) deymizmi yoki «aqlli 

soat»ni «smartvoch»ga oʻzgartiramizmi? Diqqat qilingan boʻlsa, jonli chiqishlar 

jurnalistlarimizning ham, koʻrsatuvlarga chaqirilganlarning ham til boʻyicha bir qancha 

kamchiliklarini koʻrsatib qoʻydi. Ularni ham jazoga tortamizmi? Savollar juda koʻp, ularga 

javoblar esa yanada koʻp. Chunki ikki tilshunosdan uch xil fikr chiqishi turgan gap 

(qolganlarni aytmasa ham boʻladi).i keladi.U yoki bu darajadagi korxona, muassasa yoki 

tashkilot rahbarining faoliyatini esa ish yuritish qogʻozlarisiz tasavvur etib boʻlmaydi. 

Shuning uchun ham "Davlat tili haqida"gi qonunimizning oʻzak moddalari (8-14-

moddalar)da ish yuritishning tilga aloqador jihatlari qoidalashtirilgan. 

